
Naalakkersuisut kingusinnerpaamik UPA2020-imut Aasianni annertuumik innarluutillit
angerlarsimaffiannik pilersitsinissaminnut pilersaarusioqqullugit peqquneqarnissaanik
siunnersuut.

(Inatsisartunut llaasortaq Stine Egede, Inuit Ataqatigiit).

Naalagaaffiit Peqatigiit inuit innarluutilinnut pisinnaatitaaffii akuerineratigut Nunat tamalaat
Nunarput ilanngullugu pisussaaffegalerput inatsisinik atuutsitsinermikkut inuit innarluutilinnut
pisinnaatitaaffiussasoq inuiaqatigiinnullu akuunerannut toqgammaviliisumik inatsisinik
atuutsitsinissaminnut. Taamaalilluni qulakkeernegarsinnaanngorlugu inuit innarluutillit inuttut
innarluuteqanngitsutulli nalegarnerat, inuttullu allatuulli illersornegarnissamut
angerlarsimaffeqgarnissamullu pisinnaatitaaffeqassasut.

Inuit annertuumik innarluutillit pisinnaatitaaffiisa ilagaat sumi angerlarsimaffegarnissaminnut
pisinnaatitaaffeqarnissartik, sumiiffimmilu toqqissisimallutik angerlarsimaffigerusutaminni
pisariagartitaminnik ikorfartortariaqartut ikorfartornegassallutik. Tamanna Nunatsinni
isorartogisumi immikkut ittumik periuseqarfiginissaa anguniarneqartariagarpoq. Nunatsinni
sanaartornerup iluani inuit annertuumik innarluutillit eqgarsaatigineqarlutik
sanaartortoqartarnissaa illuliortiternissallu inatsisitigut pituttugaasunik
gulakkeerneqartariagarput.

Ullutsinni sanaartornerup iluani illulioraatsit pingaartumillu pisortat inissiaataanni inuit
annertuumik innarluutillit najugaqatigiiffinnillu sanaartornerni kikkut tamarmik ornittagaanni inuit
annertuumik innarluutillit sanaartornikkut eqqumaffigineqarnissaat pisinnaatitaaffittut
allassimavogq. Tassami inuit annertuumik innarluutillit namminneq kissaatigisaminni
angerlarsimaffegarsinnaatitaanerat, ajornaannerusumillu sammisagarnissamut inuiagatigiinni
pikialaartoqartillugu pegataanissamut pisinnaatitaaffeqarmata. Aasiaat inuit annertuumik
innarluutillit najugagarfigissallugu piukkunaatilittut oqariartuutiginegarnera maluginiarparput,
tassuunakkullu tapersiinerput erseqqissaaterusullutigu.

Nunarput tamakkerlugu inuit innarluutillit 60%-iisa missaat Avannaani najugagarput. Avannaani
inuit annertuumik innarluutillit najugaqarfigisartik, ilaquttatik ganigisatillu ganillugit, inooriaaserlu
ilisarisimasartik gimappallaanngikkaluarlugu najugagarsinnaatitaanissaminnut
pisinnaatitaaffeqartariagarput. Ukiorpassuarni inuit annertuumik innarluutillit Avannaani najugallit
allatut ajornartumik najugaqarfigisartik ilaqutariinniillu avissaartillugit nuutsinneqartarput,

assersuutigalugu lvaaggamut nuutsinneqartarlutik. Avannaaniit Kujataanut nuutsinnegarneq inuit
annertuumik innarluutillit “inuunermi sorlaqarfigisaanniit nusuttutut illugit” nuutsinneqgartarnerat
unitsinneqgartariagarpoq. Taamattumik siunnersuut Avannaani inuit innarluutillit atugarisaannik
pitsanngorsaasinnaasoq qularutiginngilarput.

Aasianni inuit annertuumik innarluutillit angerlarsimaffiannik pilersitsinissamut siunnersuut
matumani Inuit Ataqgatigiinniit tapersersornartillugu ogaatigissavarput, tassami Aasianni inuit
innarluutilinik ukiorpassuarni sullissinermik misilittagallit piupput, tamannalu annertusaavigalugu
inerisarluarneqarsinnaanera pissutigalugu siunnersuut tapersersorlutigut nalunaarutigissavarput.

Taamatut oqaaseqarluta siunnersuutip aappassaaneernegannginnerani Ataatsimiititaliamut
susassagartumut ingerlateqqginnegarnissaa innersuupparput.



